
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	20.09.2022թ.

	
	N01/8-1/16430-2022

	Ձեր 14.09.2022թ. N ԳՍ/23.1/24578-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և Հայաստանի Հանրապետության կառավարության 2021 թվականի դեկտեմբերի 23-ի N 2121-ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) հայտնում ենք հետևյալը.
Նախագծով առաջարկվում է ջրօգտագործողների ընկերությունների էլեկտրաէներգիայի և ջրառի գծով պարտավորությունների մարման նպատակով ՀՀ 2022 թվականի պետական բյուջեով նախատեսված «1004» և «1212» ծրագրերի թվով 4 միջոցառումներով նախատեսված գումարներից 1,999.9 մլն դրամը վերաբաշխել «1004» ծրագրի 11002 միջոցառմանը, որից 255.1 մլն դրամը նախատեսվում է վերաբաշխել կապիտալ ծախսերի գծով միջոցառումներից, 1,744.8 մլն դրամը՝ ՀՀ մարզերին տրամադրված սուբվենցիաների գծով միջոցառումից:
Չնայած Նախագծի հիմնավորմամբ ներկայացվել է ընդհանուր տեղեկատվություն 2022 թ. օգոստոս ամսվա դրությամբ ՋՕԸ-ների կրեդիտորական պարտավորությունների (այդ թվում՝ էլեկտրաէներգիայի գծով) վերաբերյալ, այնուամենայնիվ կարծում ենք, որ Նախագծով բարձրացված խնդիրն ունի համակարգային բնույթ և վերջինիս լուծման տարբերակ նպատակահարմար է դիտարկել նաև ՋՕԸ-ների դեբիտորական պարտքերի հնարավոր հավաքագրման գործընթացի համատեքստում: 
Բացի այդ բացակայում են օգոստոս ամսվա դրությամբ ՋՕԸ-ների կողմից փաստացի կատարված ծախսեր/հավաքագրում հարաբերակցության վրա հիմնված վերլուծական տեղեկատվությունը, որը հնարավորություն կտար գնահատելու ՋՕԸ-ների կողմից պարտավորությունների չկատարման անհնարինության վերաբերյալ հիմնավորումը:  
Ինչ վերաբերում է «1212. Տարածքային զարգացում» ծրագրի՝ ՀՀ կառավարության պատվիրատվությամբ նախատեսված «12007. ՀՀ մարզերին սուբվենցիաների տրամադրում՛ ենթակառուցվածքների զարգացման նպատակով» միջոցառումից վերաբաշխմանը, ապա հայտնում ենք հետևյալը.
ՀՀ կառավարության 25.08.2022թ. N 1354-Ն և 16.09.22թ. N 1434-Ն որոշումներով միջոցառման գծով նախատեսված գումարը նվազեցվել է 2,616.0 մլն դրամով, իսկ շրջանառվող ՀՀ կառավարության երկու որոշման նախագծերով (ներառյալ սույն Նախագիծը) առաջարկվում է վերջինիս գծով նախատեսված հատկացումները նվազեցնել ևս 1,894.8 մլն դրամով։ Արդյունքում միջոցառման գծով նախատեսված տարեկան հատկացումները կնվազեն շուրջ 4,510.8 մլն դրամով և մնացորդը կկազմի 4,846.2 մլն դրամ։ Այս պարագայում հստակեցման անհրաժեշտություն ունի թե հետագայում ինչ միջոցների հաշվին պետք է իրականացվեն ՀՀ համայնքների տնտեսական և սոցիալական ենթակառուցվածքների զարգացմանն ուղղված 2021-2022 թվականներին նախատեսվելիք սուբվենցիոն ծրագրերը։ 
ԻՆչ վերաբերում է Նախագծի խմբագրումներին, ապա առաջարկում ենք.
- Նախագծով ներկայացված «1004» ծրագրի «31014. Ջրամբարների վերականգնման և վերազինման աշխատանքներ» միջոցառման բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածի 9 ամսվա ֆինանսական ցուցանիշի՝ «50,500.0» հազար դրամ, նվազեցումը հնարավոր չէ կատարել, քանի որ մնացորդը  կազմում է 48,954.2 հազար դրամ: 
Ընդ որում չի ներկայացվել տեղեկատվություն «1004» ծրագրի կապիտալ բնույթի «31014» միջոցառման թերակատարման և «31013. Փոքր և միջին ջրամբարների կառուցում» միջոցառման ամբողջությամբ չկատարման պատճառների վերաբերյալ:
	Ընդունվել է։

ՋՕԸ-ների կողմից 01.08.2022թ. դրությամբ փաստացի կատարված ծախսեր/հավաքագրումը կազմում է համապատասխանաբար 8,206.2 մլն դրամ/1,761.7 մլն դրամ։ 
Հաշվի առնելով, որ ՋՕԸ-ների կողմից յուրաքանչյուր ամսվա փաստացի ծախսերը ամփոփվում են հաջորդ ամսվա 25-ից հետո, ուստի ծախսեր/հավաքագրում տեղեկատվությունը ներկայացված են 01.08.2022թ. դրությամբ։























Կատարվել են համապատասխան խմբագրումներ։







«1004» ծրագրի կապիտալ բնույթի՝ 
ա) «31014» միջոցառումից նվազեցվում է «ՀՀ Լոռու մարզի Մեծավանի ջրամբարի վերականգնման աշխատանքներ», քանի որ կազմակերպվել է մրցութային գործընթաց, մասնակից չլինելու պատճառով պայմանագիր չի կնքվել։
բ) «31013 Փոքր և միջին ջրամբարների կառուցում» միջոցառման համար հատկացված գումարի նվազեցումը պայմանավորված է նրանով, 6 ջրամբարների նախագծանախահաշվային փաստաթղթերի ձեռքբերման նպատակով մրցութային գործընթացները արդեն իսկ մեկնարկել են, սակայն հաշվի առնելով ամբողջ մրացութային գործընթացի ամփոփման ժամանակատարությունը, կանխատեսվում է, որ կնքվելիք պայմանագրերը ուժի մեջ կմտնեն 2023թ-ից։

	2. Նախագծի N7 հավելվածի գնումների պլանում ներառված 45231132/4 ջրատարների վերականգնման շինարարական աշխատանքներ, 71241200/1 նախագծերի պատրաստում, ծախսերի գնահատում և 98111140/5 հեղինակային հսկողության ծառայություններԳՄԱ կոդերով գնման առարկաների մասով նախատեսվում է ֆինանսական միջոցների նվազեցում, այնինչ էլեկտրոնային գնումների armeps/ppcm համակարգում առկա տեղեկատվության համաձայն հիշյալ գնման առարկաների մասով մնացորդը համապատասխանաբար կազմում է «0», «77,794.2» և «0» ՀՀ դրամ:
	Ընդունվել է:
Կատարվել են համապատասխան խմբագրումներ։


	3. Նախագծին կից ներկայացված հիմնավորման 3-րդ կետում նշվել է, որ առաջարկվում է վերը նշված ծախսերն իրականացնել 1049 «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման «1. Ավտոճանապարհների ձմեռային և ընթացիկ պահպանում» հոդվածի «1.3 Միջպետական և հանրապետական նշանակության ավտոճանապարհների նշագծում» ենթահոդվածի ու «2. Արհեստական կառույցների պահպանում և շահագործում» հոդվածի շրջանակներում եղած ազատ մնացորդի հաշվին՝ 388 065 400 ՀՀ դրամ, մինչդեռ ներկայացված հավելվածներում ներառված չէ վերոնշյալ միջոցառման գծով նվազեցումները: Հետևաբար առաջարկում ենք խմբագրել հիմնավորումները:
	Ընդունվել է:
Կատարվել են համապատասխան խմբագրումներ։




